
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Na osnovu člana 61. stav 2. Zakona o upravi („Sl.glasnik BiH“ broj:32/02) i člana 16. stav 2. Pravilnika o načinu vođenja i obrascu evidencije o zbirkama ličnih podataka(„Sl. Glasnik BiH“ broj:52/09), direktor Agencije za zaštitu ličnih podataka u Bosni i Hercegovini, d o n o s i :
INSTRUKCIJU

o načinu provjere obrade ličnih podataka
 prije uspostavljanja zbirke ličnih podataka
Član 1.
         (Predmet)

Ovom Instrukcijom se propisuje način provjere obrade ličnih podataka, koju vrši Agencija za zaštitu ličnih podataka u Bosni i Hercegovini (u daljem tekstu:Agencija), kada primi obavijest od  kontrolora prije uspostavljanja zbirke ličnih podataka.
Član 2.
(Provjera  obrade)

(1) Nakon prijema obavijesti o obradi ličnih podataka od kontrolora Agencija vrši provjere  obrade podataka koje bi mogle dovesti do povrede prava nosioca podataka.

(2) Provjere  obrade podataka predstavljaju provjeru informacija o zbirci ličnih podataka i njihova usklađenost sa Zakonom o zaštiti ličnih podataka (u daljem tekstu: Zakon) i drugim propisima koji se odnose na obradu ličnih podataka. 

Član 3.

(Provjera naziva zbirke ličnih podataka)

(1)     Provjera naziva zbirke ličnih podataka vrši se uvidom u propise na osnovu kojih se vodi zbirka ličnih podataka te provjerava da li je naziv zbirke ličnih podataka istovjetan sa propisanim nazivom.
(2)     Ukoliko naziv zbirke ličnih podataka nije propisan zakonom ili drugim propisom potrebno je utvrditi da li upotrijebljeni naziv odgovara istoj zbirci cijeneći vrstu podataka i kategorije lica na koje se ta zbirka ličnih podataka odnosi.
Član 4.

                                        (Provjera naziva kontrolora, njegovog sjedišta i adrese) 

(1)     Provjera naziva i sjedišta kontrolora vrši se provjerom da li navedeni naziv odgovara registriranom nazivu i sjedištu pravnog lica odnosno zakonom utvrđenom nazivu za javni organ.
(2)        Ukoliko je kontrolor poslove obrade podataka povjerio obrađivaču provjeravaju se podaci iz stava 1. ovog člana te da li je kontrolor naveo koji poslovi obrade se povjeravaju obrađivaču kao i to da li je sačinjen ugovor između kontrolora i obrađivača u pismenoj formi, shodno članu 12. Zakona. 
Član 5.

(Provjera svrhe obrade podataka)

Ukoliko je svrha obrade podataka određena zakonom ili drugim propisom provjera se vrši uvidom u pravne propise koji su u obavjesti navedeni a ukoliko je svrha određena od strane kontrolora uz saglasnost nosioca podataka provjera podrazumijeva sagledavanje svih okolnosti koje su bile od značaja za određivanje svrhe kao i u tom cilju datu saglasnost.
Član 6.

(Provjera pravnog osnova obrade podataka)
Provjera pravnog osnova za prikupljanje i obradu ličnih podataka vrši se uvidom u odredbe zakona, koji su navedeni kao pravni osnov, a ukoliko se podaci prikupljaju i obrađuju uz saglasnost nosioca podataka potrebno je provjeriti da li  je data saglasnost za obradu i prikupljanje podataka u skladu sa članom 5. Zakona.
Član 7.

                                       (Provjera vrste ličnih podataka koji se obrađuju)
(1)      Provjera vrste ličnih podataka koji se obrađuju vrši se uvidom u zakon ili drugi pravni propis kojim je određeno  koje vrste  ličnih podataka se mogu obrađivati u odnosnoj zbirci ličnih podataka.

(2)      Provjera vrste ličnih podataka koji se obrađuju, ako  nisu propisani zakonom ili drugim pravnim propisom, vrši se cijeneći mjeru i obim ličnih podataka koji je potreban za ispunjenje određene svrhe.
(3)    Ukoliko je u pitanju obrada  posebnih kategorija ličnih podataka potrebno je provjeriti da li je za njihovu obradu ispunjen jedan od uslova propisan članom 9. Zakona te da li su preduzete odgovarajuće mjere zaštite. 

Član 8.

(Provjera kategorije nosilaca podataka)

Provjera kategorije nosilaca podataka  vrši se uvidom u zakonske propise koji su navedeni kao pravni osnov za obradu ličnih podataka ili u druge pravne propise iz kojih proizilazi da se ta zbirka ličnih podataka odnosi na tu kategoriju lica.
Član 9.

(Provjera izvora podataka i načina prikupljanja)

Provjera izvora podataka i načina prikupljanja podataka vrši se na način da se utvrđuje da li je izvor za prikupljanje ličnih podataka naveden u informaciji mogući način prikupljanja podataka sagledavajući sve okolnosti obrade ličnih podataka a posebno uzevši u obzir svrhu u koju se prikupljaju podaci u tu zbirku ličnih podataka. 

Član 10.

(Provjera vrste prenesenih podataka, korisnici i pravni osnov)

Provjera vrste prenesenih podataka vrši se na način da se uvidom u odgovarajuće propise utvrđuje da li vrste ličnih podataka koji se prenose su u skladu sa zakonom koji je pravni osnov za prenos, te da li su ispunjeni  uslovi propisani članom 17. Zakona.
Član 11.

(Provjera rokova za brisanje podataka)

(1)    Provjera rokova za brisanje podataka vrši se uvidom u pravne propise koji sadrže odredbe o vremenskoj obradi ličnih podataka.
(2)    Ukoliko zakon ili drugi pravni propis ne sadrži propisane rokove vremenske obrade onda se provjerava da li je kontrolor ispravno odredio vremenski period čuvanja podataka  a pri tome uzimajući u obzir svrhu obrade ličnih podataka.

Član 12.

(Provjera unošenja, odnosno iznošenja ličnih podataka iz Bosne i Hercegovine)

Provjera  iznošenja ličnih podataka u inostranstvo vrši se utvrđivanjem da li je prilikom iznošenja ličnih podataka  ispunjen jedan od uslova propisan članom 18. Zakona.  

Član 13.

(Provjera naznake preduzetih mjera zaštite ličnih podataka)

(1)      Kod provjere naznake preduzetih mjera zaštite podataka utvrđuje se da li je javni organ kao kontrolor donio propis iz člana 11. stav 3. Zakona.
(2)      Za sve kontrolore potrebno je provjeriti da li su donijeli Plan sigurnosti iz člana 11. stav 4. Zakona.
(3)      Kod ove provjere potrebno je uzeti u obzir da li je  kontrolor preduzeo i druge mjere zaštite ličnih podataka koje proizilaze iz drugih propisa.
Član 14.

(Zabilješka o izvršenoj provjeri)

(1)     Nakon izvršenih provjera  obrade podataka, ukoliko se utvrdi da je ista zakonita, službenik Agencije zadužen sa predmetom sačinjava zabilješku o tome.
(2)    Ukoliko se provjerom utvrde nejasnoće ili nedostaci u pogledu dostavljenih informacija koje bi mogle dovesti do povrede prava nosioca podataka, od kontrolora će se zahtjevati da iste otkloni i dopuni obavijest. 

(3)  Ukoliko zabilješka o izvršenoj provjeri ne sadrži primjedbe ni na jednu informaciju u dostavljenoj obavijesti Kontrolora, ista predstavlja osnov za objedinjavanje tih informacija u Glavni registar.

Član 15.
(Stupanje na snagu)
Ova Instrukcija stupa na snagu osmog dana od dana objavljivanja u „Službenom glasniku BiH“.

